HOOFSTUK 1

INLEIDING: DIE JOODSE DIASPORA NA TRANSVAAL

Die eerste blanke gemeenskappe in die Transvaal het hulle sedert 1839' in die
omgewing van die Mooirivier waar die dorp Potchefstroom tot stand gekom het,
ontstaan.? Na die Britse anneksasie van Natal in 1843 het meer Voortrekkers
na Transvaal verhuis. Die groeiende blanke gemeenskap het dus aanvanklik
hoofsaaklik uit emigrante van vanuit die Kaapkolonie, waarvan sommige eers in
Natal gevestig was, bestaan. Ook buitelanders, soos Hollanders, Duitsers,
Franse, Engelse, Jode en Portugese, het hulle kort hierna, en veral na die
ontdekking van goud, by die nuwe Transvaalse gemeenskap aangesluit sodat 'n
heterogene samelewing ontstaan het. Hulle het onder meer predikante,
amptenare, onderwysers, handelaars, prospekteerders en fortuinsoekers
ingesluit, sodat die geskiedskrywer, G. S. Preller, die gemeenskap as een met
"n kosmopolitiese tint" beskryf het® Dié blanke immigrante het hulle in
verskillende dele van Transvaal gevestig sodat daar in die vroeé vyftigerjare
dorpe soos Zoutpansbergdorp, Andries Ohrigstad, Lydenburg en Rustenburg
ontstaan het. Potchefstroom is as die "hoofstad" beskou.* Pretoria het in 1855
in die sentrale deel van Transvaal tot stand gekom nadat daar by die leiers in
die Transvaalse gemeenskappe 'n behoefte ontstaan het "dat ons hoofstad
meer in 't dikste midden van de bevolking mogte zijn, en niet op het uithoek
waar het niet kan beschermd worden.” In 1860 het Pretoria die hoofstad van
die Zuid-Afrikaansche Republiek (ZAR) geword.®

+ I.S. Bergh, Blanke vestiging tot ca. 1860. In J. S. Bergh (red.), Geskiedenis atlas van

Aanvanklik het Jode hoofsaaklik uit Wes-Europese lande soos Duitsland,
Holland en Brittanje na Suid-Afrika geimmigreer aangesien hulle hier 'n
geleentheid gesien het om vryelik hulle ekonomiese potensiaal te ontwikkel.’
Hierdie eerste Westjuden, (Westersgeoriénteerde Jode) was betreklik
gesofistikeerd aangesien hulle reeds in industrieelgeoriéenteerde samelewings
met kulturele, tegnologiese en ekonomiese vooruitgang vertroud was. Teen die
laat negentiende eeu het 'n groot aantal Ostjuden, (Oos-Europese Jode) uit
sekere Russiesbeheerde gebiede, na Suid-Afrika uitgewyk toe sosio-politieke
toestande aldaar vir hulle ondraaglik begin word het. Hierdie Ostjuden was
hoofsaaklik uit landelike gebiede afkomstig waar hulle in betreklik geslote
gemeenskappe gedwing is om te woon en met 'n ysterhand regeer is. Hulle was
anders: Meer ortodoks en minder gesofistikeerd as hulle voorgangers.® Hierdie
Joodse pioniers het ywerig meegehelp om hulle nuwe vaderland te ontwikkel en
het so 'n deel van die heterogene Transvaalse gemeenskap geword.® Maar in
hierdie gemeenskap was daar min begrip vir die Joodse lewenstyl en die wyse
waarop Jode deur die eeue heen, ondanks vervolgings en verspreidings,
voortbestaan het. Daarbenewens was die Jode se ekonomiese vernuf oor die
algemeen met 'n groot mate van afguns en agterdog bejeen en die moraliteit van
hulle sukses bevraagtekeﬁ.10 Hulle andersheid het soms ook wantroue
meegebring wat aanvanklik in Judeofobie, en later in anti-Semitisme,'!

gemanifesteer het.

Die Joodse Diaspora na Transvaal, ook verspreiding of Galut genoem,’? het
geleidelik ‘n aanvang geneem toe 'n bekende Joodse smous, A. Coqui, wat
vermoedelik van Belgiese afkoms was, reeds teen 1845 in Andries Origstad met
die Boere handel gedryf het.'® In 1854 het 'n seun van S. Marcus, 'n Kaapstadse

Jood, hom in die Potchefstroomdistrik gevestig.'* 'n Hollandse Jood, M. de

G. Saron, Van immigrante tot Suid-Afrikaners. In Buurman, Desember 1979, p. 5.

Vrieé, het in 1867 na Pretoria verhuis waar hy aanvanklik as 'n tydelike
staatsaanklaer werksaam was.'® 'n Portugese handelaar van Joodse afkoms, B.
P. Pereira, het reeds in 1873 'n advertensie in De Volksstern geplaas waarin hy
sy besigheid beskryf het as die "oudste algemeen handelaar [in] Pretoria, wat
alle soorte Negotie Goederen steeds voorhanden en tegen de billykste pryzen
aanbied....de hoogste pryzen worden gegeven voor alle soorten produkten."'®
Ander Joodse pioniers soos die Anglo-Jood, D. M. Kisch en C. J. Juta wat van
Hollandse afkoms was, het daarna gevolg om ook in die ZAR nuwe wortels te
vind."” Dit is moontlik dat daar vanweé die voorkoms van anti-Semitisme in die
Europese lande, waar Jode dikwels genoodsaak was om die Christelike geloof
aan te neem, Christen-Joodse "pioniers" na die ZAR verhuis het. 'n Voorbeeld is
dié van H. T. Bihrmann wat voigens die historikus, E. Rosenthal, van Joodse
afkoms was.”® Volgens 'n ander historikus, M. J. Swart, was Biihrmann se
voorouers uit Holland en Duitsland afkomstig en sou hy die "voorkoms van 'n
Jood" en 'n sterk persoonlikheid gehad het.” Hy het teen 1848 in die
Lydenburgse omgewing "als wetsagent, apotheker, winkelier en wat nog al" sy
brood verdien en ook "van meet af aan had hij met ijver deelgenomen aan de

vele politieke twisten," sodat hy as 'n geassimileerde Jood ten volle met die

Boere geidentifiseer en in die ZAR gewortel geraak het.

Die behoefte aan geworteldheid is een van die grootste dryfvere wat pioniers in
nuwe gemeenskappe ondervind. ‘n Joodse filosoof, S. Weil, beweer dat die
behoefte aan "sosiale geworteldheid" tydens verhuising dikwels misken word,

omdat "the disease of uprootedness"'

wat pioniers meesal ervaar, nie begryp
word nie. Weil verduidelik dat landsverhuising meebring dat "roots are wrenched

from their setting, however inhospitable, and have to be transplanted to some

L. Herrman, A history of the Jews in South Africa: From the earliest times to 1895, 1935,

p. 235.

unknown land,"® sodat ’'n gevoel van "uprootedness" of ontheemding gewoonlik
voorkom.?® Die Joodse pionier wat hom in Transvaal wou vestig, het reeds in sy
ou omgewing 'n "sin vir plek" opgebou, waar hy biologies ontwikkel het, sosiaal
en kultureel gestimuleer is en psigies mee geidentifiseer het. Daar het hy tuis en
geborge gevoel. Hierdie "plekidentiteit” wat hy reeds opgebou het, het dikwels
meegebring dat hy heimwee ervaar het deurdat hy na sy mense by sy ou tuiste
gehunker het wat die wyse beinvioed het waarop hy in sy nuwe woonplek
geborge gevoel het.**

Die Suid-Afrikaanse historikus, E. Bradlow, se mening sluit hierby aan as sy dit
pertinent stel dat "an immigrant is, to a great extent, a person deprived of
context. He or sh-e arrives at a new destination with a conceptual and emotional
framework under conditions specific to the old home and often completely alien
to the new,"® sodat aanpassing by 'n nuwe omgewing gewoonlik traumaties
ervaar word. Dit het meegebring dat Joodse pioniers hulle "sosiale wortels" in
die ZAR opnuut moes vind en tuis moes voel om te verseker dat hulle identiteit

behou kon word om 'n gevoel van vervreemding te voorkom.

Hierdie ervaring van ontworteling moes alle pioniers in Transvaal te bowe kom of
hulle nou Jode, Voortrekkers, of ander "Uitlanders" was. Die kultuurhistorikus,
G. S. Nienaber, verduidelik hoe alle pioniers in die beginjare in Transvaal ‘n
moeilike stryd gevoer het, want voordat daar rus en orde kon wees moes die
omgewing vir bewoning geskik gemaak en beveilig word. Daarbenewens het
oorloé met die inheemse bevolking ook daartoe bygedra dat die nuwe
gemeenskappe se sekuriteit bedreig is deurdat die mans dikwels weg van die
huis verkeer het.?®® Hierdie pioniers moes ook die uitdaging aanvaar om in ‘n

omgewing waar politieke- en kerklike twis kenmerkend van die alledaagse

S. Weil, The need for roots, 1995, pp. 42-43.

B. Sachs, Mist of memory: An Autobiography, 1973, p. 42.

S. Weil, The need for roots, 1995, pp. 41-43.

A. C. van Wyk, Die wyse waarop die woonervaring van woonstelbewoners in Laudium en
Eersterust tot hulle lewensgehalte bydra. Ph. D.-Verhandeling, Universiteit van Pretoria,
1993, pp. 88-94.

leefwyse was, en bedryfsekonomie nog 'n vreemde begrip was, 'n nuwe

gemeenskap te ontwikkel.*

BRONNE EN HISTORIOGRAFIESE OORSIG

Die historiografie”® oor Jode se belewenis van die toestande in Transvaal tot in
1910, toon verskillende kenn’ierke. Aanvanklik is beskrywende opstelle oor die
Jode se ervarings gepubliseer met die doel om hierdie inligting vir die nageslag
te bewaar en kohesie onder Jode te bevorder. Aan die einde van die
negentiende eeu het 'n Joodse ingenieur, C. S. Goldman, reeds boeke oor die
ontwikkeling van die goudmyne gepubliseer, maar hy het nie na enige Joodse
kwessies verwys nie.? In die eerste helfte van die twintigste eeu was Joodse
historici soos J. H. Hertz,*® L. Herrman, G. Saron en L. Hotz, hoofsaaklik daarop
ingestel om die kommunale oorsprong van die Jode, hulle aanpassing by die
samelewing en bydraes tot die ekonomie in Suid-Afrika, te illustreer.®" Daar is
veral gefokus op die Joodse smous se bydrae tot die ontwikkelende ekonomie
en hulle verhoudings met die Boeremense.** Maar Saron wou met Joodse
geskiedskrywing veral anti-Semitisme bekamp sodat "[it] would show that instead
of being a parasite, the Jew was an asset to this country."*® Derhalwe wys die
Joodse geskiedskrywers, M. Kaplan en M. Robertson, byvoorbeeld in hulle boek,

Jewish roots of the South African Economy, hoe die Jode aan ekonomiese

J. S. du Plessis, Die Suid-Afrikaanse Republiek. In C. F. J. Muller (red.), 500 jaar: Suid-
Afrikaanse eskiedenis, 1968, pp. 224-225.

J. Mouton, How to succeed in your Master’s and Doctoral studies, 2001, p. 48. In hierdie
handleiding wys die outeur daarop dat n omvattende literatuurstudie noodsaaklike inligting
oor die onderwerp wat bestudeer word, verskaf sodat “from the research idea to research
problem” gevorder kan word.

C. S. Goldman, The financial, statistical and general history of the gold and other
companies of the Witwatersrand, South Africa, 1892; South African mines: their position,
results and development, 1895-1896. Hierdie werk is tegnies van aard en fokus op die

mynwese.
_ J. H. Hertz, The Jew in South Africa. 1905.
A3 L. Herrman, A history of the Jews in South Africa from the earliest times to 1895, 1935;

G. Saron and L. Hotz, (eds.), The Jews in South Africa, 1955.
4 M . Shain, Vant to puy a vaatch’ In Jewish Affairs, September 1987, p. 111; T. Weil,
Die smouskultuur van die Jode op die Suid-Afrikaanse platteland. In Die
Kultuurhistorikus, :
November 1998, 13(2) pp. 13-21.
G. Saron, South African Jewry 50 years ago: Reflections on a pioneering work on our
communal history. In Jewish Affairs, April 1981, p. 73.



ontwikkeling deelgeneem en 'n dryfkrag daaraan verleen het.** Oor die leefwyse
in die "krotbuurtes", soos in die Maleierkamp in Johannesburg waar talle Jode in
armoedige omstandighede saam met mense van verskillende etniese groepe
gewoon het, is min geskryf en inligting daaroor is net in enkele biografieé

opgeneem.®

Die South African Jewish Chronicle (SAJC) het in 1902 onder die redakteurskap
van L. L. Goldschmid, in Kaapstad verskyn en in 1905 is dié blad vanuit
Johannesburg uitgegee. Die doel van hierdie tydskrif was om die Joodse
immigrante se aanpassing in Suid-Afrika te vergemaklik en Sionisme, Joodse
nasionalisme, te bevorder.®® Transvaalse koerante soos The Star, The Standard
and nggers’ News, The Pretoria News, De Volksstem en Land en Volk het
gereeld berigte gepubliseer waarin Joodse aktiwiteite in Transvaal aandag geniet
het.*” Sionisme is veral bevorder deur buitelandse gebeure waaroor in die
koerante verslag gedoen is en waar anti-Semitisme 'n rol gespeel het, soos wat

die Dreyfus-skandaal in die laat negentiende eeu in Frankryk getoon het.*

In 1929 is The South African Jewish Year Book, onder die redaksie van M. de
Saxe en |. M. Goodman, uitgegee. Besonderhede oor individuele Joodse
pioniers en hulle leefwyse is daarin opgeteken. 'n Voorbeeld is 'n hoofstuk
waarin die veelsydige Joodse skrywer, verslaggewer en geskiedkundige,
Rosenthal, 'n aantal Joodse goudpioniers in die "Uitlanderdom"-gemeenskap

beskryf en daarop gewys het dat die gemeenskap aanvanklik totaal en al "devoid

e M. Kaplan and M. Robertson, Jewish roots of the South African Economy, 1986.

i3 B. Sachs, Mist of memory: An autobiography, 1973, pp. 51-92.

W E. Bradlow, Beyond the ghetto. In Jewish Affairs, August 1998, p. 9.

2 The Star van 6 Mei 1895 gee byvoorbeeld h oorsig oor die werksaamhede van die Chevra
Kadisha, die Joodse welsynsvereniging (Helping hand) en die Chevra Bikkur Cholim, die
Joodse Begrafnisvereniging.

1 The Star, 19 Januarie 1895 berig onder die opskrif The Dreyfus Scandal, hoe die Joodse-
Franse offisier hoewel onskuldig, wel skuldig bevind is aan spionasie. Hierdie gebeure het
tot die totstandkoming van die Zionistebeweging aanleiding gegee, waarvan n tak ook in
Johannesburg gestig is soos wat The Standard and Diggers’ News van 13 Junie 1898,
berig. Die herverhoor van Dreyfus het wye aandag geniet soos dit in The Pretoria News
van 12 Augustus, 28 September, en 30 Novenber 1898 gerapporteer is; M. Arkin, The
Dreyfus affair in context. In Jewish Affairs, Summer, 1994, pp. 59-63; M. Shain, h Eeu
van Joodse stryd. In Insig, Desember 1977, p. 22.



of anti-Semitism" sou wees.*® Die verhaal van die Joodse Diaspora in Suid-
Afrika is op ‘n besondere wyse deur Herrman in 1935 in sy boek The history of
the Jews in South Africa aangebied. Hierdie outeur fokus egter hoofsaaklik op
Jode in die Kaapkolonie en Natal en wy slegs een hoofstuk aan die ontwikkeling
van die Joodse gemeenskappe waar goud in Transvaal ontgin is.** In 1955 het
Saron en Hotz se bundel getiteld The Jews in South Africa: A history verskyn,
waarin verskillende outeurs beskrywings gee van die wyse waarop Joodse
immigrasie en vestiging in Suid-Afrika plaasgevind het. Ses hoofstukke in
hierdie versameling behandel aspekte wat Transvaalse Jode raak. Die leefwyse
by die goudmyne, die Jode se verhouding met die Boere en Uitlanders en die

Jode se betrokkenheid by Sionisme, geniet veral aandag.*'

Artikels in tydskrifte handel oor 'n wye verskeidenheid aspekte van die sosiale
werklikheid in Transvaal. Die Zionist Record het byvoorbeeld verskeie artikels aan
Joodse pioniers gewy wat lig werp op die uitdagings wat hulle die hoof moes bied
ten einde te ontsnap aan die armoede en swaarkry wat hulle in sekere dele van
Europa en Rusland moes verduur.*? Die Litause Jode se motivering om na Suid-
Afrika te kom, word byvoorbeeld deur 'n Joodse skrywer, A. Newman, in die tydskrif
Jewish Affairs, verduidelik.*® 'n Jodin, Bertha Goudvis (néé Cinamon), wat as
joernalis, skrywer en dramaturg uitgeblink het, se artikel in Jewish Affairs getiteld
Some early reminiscensces of South African Jewish life, lig die sluier ocor die

Joodse leefwyse op die goudvelde in Oos-Transvaal.** In die tydskrif Buurman,

52 E. Rosenthal, The Jewish gold pioneers. In M. de Saxe and I. M. Goodman (eds.), The
South African Jewish Year Book, 1929, pp. 81-95.

40 L. Herrman, A history of the Jews in South Africa from the earliest times to 18953, 1935,
pp- 249-256.

H G. Saron and L. Hotz (eds.), The Jews in South Africa, 1955, pp. 138-297.

“> SAJBD argief:E. Rosenthal, A famous Jewish pioneer of South Africa - Isaac Sonnenberg.

In The Zionist Record, September, 1939, pp. 57-65; SATBD argief: M. Mann, The
founders of Rosettenvile: A family of pioneers. In The Zionist Record, October 16, 1946,
pp. 19-26; R. Norwich, Jewish woman in early Johannesburg. In Jewish Affairs, Winter
1993, pp. 89-152.

3 A. Newman, Why did our Lithuanian grandparents come to South Africa? In Jewish
Affairs, Winter 1994, pp. 9-12.
i B. Goudvis, Some early reminiscences of South African Jewish life. In Jewish Affairs,

April 1956, pp. 20-25.

beskryf 'n Joodse skrywer, J. Brauer, hoe Vrystaatse Jode tydens die Anglo-
Boereoorlog die Transvaalse owerheid ondersteun het.*®

Besondere Joodse prestasies is ook beskryf: Joodse volstruisboere, J.
Mosenthal en J. E. Hartig, het byvoorbeeld 'n handleiding vir boere oor die
volstruisbedryf gepubliseer wat ook in die ZAR gebruik kon word. Die
groothandelsfirma Mosenthals se unieke ontwikkeling as ondernemers is ook
geboekstaaf.® ’'n Joodse akademikus, M. Arkin, sluit in sy bundel getiteld South
African Jewry, artikels in waarin die outeurs moderne Jode se betrokkendheid by
onder andere die ekonomie, kultuurlewe, politiek en sport in die Suid-Afrikaanse
gemeenskap beskryf.” Ander Joodse historici, M. Kaplan, S. Kaplan en M.
Robertson, gee in hulle boek From Shtetl to Steelmaking 'n interessante

kultuurhistoriese oorsig oor die ontwikkeling van die staalbedryf.*®

Nog voorbeelde van algemene bronne is dagboeke en reisbeskrywings wat Jode
nagelaat het en waarin eerstehandse inligting oor gebeure tydens die vroeé
ontwikkelingsjare weergegee word. Die eerste Joodse dagboek/reisbeskrywing
wat verskyn het, was dié van die jong N. Isaacs wat in 1836 gepubliseer is.
Hierdie merkwaérdige werk handel oor die outeur se besondere verhouding met
die Zulukonings, Sjaka en Dingane. Hierin beskryf Isaacs eienskappe van die
kulturele gebruike van die Zoeloevolk met wie die Voortrekkers in noue interaksie
verkeer het.®® Hierdie werk se geloofwaardigheid is egter onlangs deur die
resensent, G. Cumminskey, bevraagteken toe hy die akademikus, D. Wylie se
boek Savage Delight: White myths, geresenseer het.”

A2 1. Brauer, Hulle het die Vrystaatse Republiek gedien. In Buurman, Junie 1980, pp. 18-21.
40 J. Mosenthal and J. E. Hartig, Ostriches and ostrich farming, 1877; Mosenthal and Co.,
The house of Mosenthal: a brief history of a century of progress, 1954.

M. Arkin (ed.), South African Jewry: A contemporary survey, 1984. Arkin verwys ook

na die eerste vier volumes van die Dictionary of South African Biography, wat tussen

1968-1981 verskyn het en waarin data oor talle prominente Jode saamgevat is, p. 186.

45 M. Kaplan, S. Kaplan and M. Robertson (eds.), From Shtetl to Steelmaking, 1973.

- N. Isaacs, Travels and adventures in Eastern Africa. Descriptive of the Zoolus, their
manners, custom, etc. etc. with a sketch of Natal, 1836. Volume | and 11 edited by L.
Herrman 1936.

2 G.Cumminskey, Scolarly work reveals that almost nothing is known of Shaka. In The
Sunday Independent, 3 December, 2000. Cumminsky verwys na D. Wylie, Savage
Delight: White myths, wat beweer dat Isaacs moontlik omdat hy beswaarlik geletterd was,
die inligting aan n spookskrywer wat nooit in Natal was nie, corgedra het sodat die
betroubaarheid van Isaacs se inligting bevraagteken word.

'n Joodse handelaar, E. Cohen, wat ook die verteenwoordiger van die Portugese
owerheid in die ZAR was, en as die Viscount of Matalha bekend was, se
biografie het in 1901 verskyn waarin hy veral oor sy aandeel aan die bou van die
spoorlyn vanaf Mosambiek na Transvaal verslag gedoen het.>' Vooraanstaande
Jode soos H. Graumann, D. Harris en L. Philips, wat elkeen besondere rolle as
entrepeneurs en politici in Kimberley en later veral in Johannesburg gespeel het
en ook tot ridders geslaan is, het hulle herinnerings in boekvorm uitgegee.” 'n
Fortuinsoeker en satirikus, L. Cohen, het sy herinneringe oor die ontwikkeling
van die Witwatersrand geboekstaaf, waarin hy sosiale kritiek oor bekende Jode
gelewer het en besondere gebeurtenisse beskryf het.>® Meer resente publikasies
handel oor bekende Joodse persoonlikhede soos die industrialis, F. Bradlow, 'n
gemeenskapsleier, M. Raphaely, en L. Searelle, 'n bekende in die

vermaaklikheidsbedryf.>*

Verwysings na Jode kom algemeen in die letterkunde voor. Hierdie bronne is
soms baie subjektief gekleur sodat dit relatief min waarde vir wetenskaplikes
inhou, behalwe as barometers van historiese bewussyn gedurende die spesifieke
tydperk toe dié werke geskryf is. Suid-Afrika se eerste Engelssprekende
skryfster van naam, Olive Schreiner, was een van die eerstes wat Jode in prosa
geskets het. Schreiner wat self één Joodse grootouer gehad het, was gesteld op
haar afkoms en het met trots na haar "Joodse voorkoms", verwys.”> Tenspyte
hiervan het sy aanvanklik min empatie met Jode gehad toe sy een van die
hoofkarakters in haar prosawerk From Man to man, 'n Joodse geldlener, as 'n
onaangename ryk en sensuele tipe beskryf het>® Maar tydens Schreiner se
studies in Europa het sy begrip verkry vir die "Joodse vraagstuk." In haar A letter
on the Jew het sy in 1906 die vertroue uitgespreek dat die Jood in Suid-Afrika

= E. Cohen, Viscount of Matalha, 1901.

=& D. Harris, Pioneer, soldier and politician, 1931; H. Graumann, Rand riches and South
Africa, n.d.; L. Phillips, Some reminiscences, 1924.

L. Cohen, Reminiscences of Kimberley, 1911; Reminiscences of Johannesburg and
London, 1976.

A. Goldberg, Frank Barlow - fully rounded personality. In Jewish Affairs, September
1982, pp. 71-74; M. Kaplan, Raphaelly-Saga. In Buurman, Junie-Augstus, 1982, pp. 20-
24; P.Baneshik, The riddle of Luscombe Searelle. In Jewish Affairs, March/April 1989,
pp. 41-42.

&3 K. Schoeman, Olive Schreiner. ‘n Lewe in Suid-Afrika 1855-1881, 1989, pp. 16,393,
532.

E. Bernstein, South Africa’ first great writer. In Jewish Affairs, April 1955, p. 17.

"will not belie his history in the past."”’ Sy het die mening gehuldig dat Jode
hulle talente moet gebruik om hulle nasionale lewenswyse voort te sit sodat die
nageslag na hulle as Suid-Afrikaners, maar ook as Jode, sou kon verwys. In sy
artikel The Jew in South African Literature, beskryf 'n akademikus, S. A. Rochlin,
die verskillende publikasies wat tot en met 1929 verskyn het.>®

Soos Schreiner, het die Afrikaanssprekende politikus, A. H. Jonker, in sy boek
Israel die sondebok, wat in 1940 verskyn het en in 1941 in Engels uitgegee is,
die dilemma waarin die Jode verkeer het, ernstig aangespreek. Jonker wys
daarop dat Jode vir eeue lank as sondebokke gebrandmerk is en vir alle
probleme wat in gemeenskappe voorgekom het, verantwoordelik gehou is. Hy
verduidelik dat die "Joodse vraagstuk" hoofsaaklik polities en ekonomies
gefundeer is, maar dat die gepaardgaande Jodehaat 'n psigologiese fenomeen is
wat veral onder sekere nie-Jode voorkom.*®* Jonker wy voorts ook een hoofstuk
aan die Jode in Suid-Afrika waarin hy 'n algemene beskrywing gee van die wyse
waarop Jode by die ontwikkeling van die handel, boerdery, mynwese en
industrieé betrokke was. Hy het ook kortliks na die besondere rol van talle Jode

tydens die Anglo-Boereoorlog verwys.*

Daarbenewens het sekere Jode soos, J. Lion Cachet en Olga Kirsch, bydraes tot

die Afrikaanse digkuns®’ en letterkunde gemaak.®®* 'n Eienaar van 'n
pandijieswinkel, C. Baneschik, en 'n Joodse kleinhandelaar, M. Davidson, gee
met beskrywings van hulle Joodse kliénte elk 'n sosiale beeld van die leefwéreld
van Joodse handelaars weer.?® Hierdie skrywers het min aandag aan swaarkry
gegee, hulle het immers vrede en vryheid verkry en wou die verlede agterlaat en
net hulle belewenisse in Suid-Afrika boekstaaf.?* 'n Joodse denker, B. Steinberg,

beweer dat "historians have often depicted Jews as the "objects" rather than the

i O. Schreiner, A letter on the Jew. In Jewish Affairs, August 1976, pp. 6-11.

& S. A. Rochlin, The Jew in South African literature. In M.de Saxe and .M. Goodman
(eds.), The South African Jewish Year Book, 1929, pp. 237-247.

i A. H. Jonker, The scapegoat of history, 1941, p. 187.

% Ibid., pp. 55-81.

= In Junie 1971 publiseer Buurman twee gedigte van Olga Kirsch, p. 38.

= L. Pinshaw, Afrikaner-Jode of Joodse Afrikaners? - oor die Jode se bydrae tot die

Afrikaanse letterkunde. In Buurman, Junie 1975, pp. 16-19.

C. Baneshik, Reminiscences of a pioneer pawnbroker, 1942; M. Davidson, My Jewish

clients, 1954.

M. Shain, The roots of antisemitism in South Africa, 1994, p. 2.

"85 wat 'n algemene tendens by minderheidsgroepe is.*® Die

"subjects" of history,
historikus, R. M. Krut, is van oordeel dat hierdie eerste kategorie
geskiedskrywing meer ‘“celebratory rather than critical” is en dat spanning wat
aangevoel is onder die mat in gevee is. Sy wys daarop dat die vooruitgang van
sekere Jode aanvanklik baie opgehemel is en die sosiale werklikhede van
swaarkry en stigmatisering nie genoeg beklemtoon is nie, met ander woorde
daar is op materiéle welvaart, ten koste van sosiale welsyn gefokus. Hiermee
het hierdie skrywers konflik geminimaliseer en die goeie verhouding tussen die
Jode en Gentiles of te wel nie-Jode, soos die bevolking in Transvaal
gemaksimaliseer. As daar in ag geneem word dat daar tydens die jare 1896-
1906 'n depressie geheers het, dat daar vanaf 1899-1902 ‘n oorlog gewoed het,
en dat Transvaal nog dun bevolk en onderontwikkel was, is dit vanselfsprekend
dat Joodse pioniers, net soos alle ander pioniers, geen maklike oorlewingstaak
gehad het nie. Maar die armoede en swaarkry van hierdie ontwortelde Joodse

pioniers het steeds min aandag geniet.”’

'n Tweede tendens in die historiografie van die Jode in Transvaal word deur 'n
"nuwe generasie" historici soos M. Shain,%® C. van Onselen,®® R. Mendelsohn™
en D. Y. Saks,”" beoefen. Hulle is professionele historici wat meer objektief
ingestel is sodat hulle nie die feit negeer dat armoede, kriminele gedrag en
rassisme, overt of kovert, van vroeg af voorgekom het nie. Hierdie akademici
ontken nie die talle voordele wat die Jode in Suid-Afrika ervaar het nie, en is
meer krities ten opsigte van Joodse lewensgehalte ingestel. Hulle beweer ook
dat die Joodse smous, waarvan die "Wandelende Jood" die argetipe is, later nie

meer verheerlik is nie, maar as 'n "figure of fun" beskryf word wat graag harde

o2 B. Steinberg, Understanding ourselves. In Jewish Affairs, August 1972, p. 88.

Y K. L. Harris, A history of the Chinese in South Africa to 1912. D. Litt. Et Phil- Thesis

Unisa, 1998, p. 12.

R. M. Krut, The making of a South African Jewish community in Johannesburg, 1886-

1914. In B. Bozzoli, Class, community and conflict: South African Perspectives, 1987,

pp. 137-159.

b= M. Shain, The roots of antisemitism in South Africa., 1994.

o C. van Onselen, Studies in the social and economic history of the Witwatersrand 1886-
1914, (Vol.1), 1982.

i R. Mendelsohn, Sammy Marks: "The uncrowned King of Transvaal", 1991.

B D. Y. Saks, Right-hand man of Mahatma, Hermann Kallenbach, Ghandi and Satyagraha.
In Jewish Affairs, August 1998, pp. 45-49.

werk wou vermy,’® sodat 'n negatiewe stereotipe van die Joodse smous ontstaan
het. Dit het die probleem van anti-Semitisme aangedui wat Shain in sy doktorale
verhandeling aanspreek.”” Die wyse waarop stereotipering reeds van vroeg af
voorgekom het en die uitwerking wat dit op die Joodse gemeenskap gehad het,
word deur Shain in sy boek “The roots of antisemitism in South Africa”, verder
omskryf. Volgens Shain bestaan daar geen twyfel dat stereotipes oor die Jode
se "andersheid" met verloop van tyd in Suid-Afrika ontstaan het nie.”* Krut
verwys ook na Joodse stereotipes en spreek die mening uit dat stereotipering
deur die intelligensia geinisieer is, veral deur Engelssprekendes wat die
goudvelde ontwikkel het.”® Daarbenewens het die navorser, B. M. Titlestad, in
1991 in sy M. A.-verhandeling gefokus op die gebruik van Jode om
vernederende ondernemings soos eethuise vir swartmense, te bedryf. Titlestad
verwys na die opvatting dat "a man who is content to serve food for kaffirs cannot
expect to rank any higher than a kaffir, for what self-respecting white man should
wait on a native at a table?"® 'n Akademikus aan die Universiteit van
Witwatersrand, J. Sherman, sluit by Titlestad se bevindings aan en beweer dat
"kaffir eating houses...[by] dispised Jews" bedryf is. Hy grond sy bewering op
verhale wat in die Jiddisje letterkunde’” opgeneem is.”® Meer onlangs het
Joodse outeurs soos Bradlow en T. Fleisher die swaarkrydae en ontberings van
Jode geskets soos dit tydens hulle reis vanaf Oos-Europa na Suid-Afrika ervaar

is.’®

= M. Shain, Vant to puy a vaatch”. In Jewish Affairs, September 1987, pp. 111-128.

7 M. Shain, The foundations of Anti-Semitism in South Africa. Ph.D- Thesis, University of
Cape Town, 1990.

i M. Shain., The roots of antisemitism in South Africa, 1994, p. 2; In Beeld, 31 Oktober
1999 het die teoloog, A. du Toit, in sy artikel Jode tans, in Bybel, die stelling gemaank dat
anti-Semitisme nog lank nie dood is nie, en dat daar deur die eeue heen iets misterieus aan
die Joodse volk kleef.

73 R. M. Krut, The making of a South African Jewish Community in Johannesburg, 1886-
1914. In: B. Bozzoli, Class, community and conflict: South African Perspectives, 1987,
pp. 137-159.

& B. M. Titlestad, Eating-Houses on the Witwatersrand 1902 -1979. M. A. Thesis,
University of the Witwatersrand, 1991, p. 135.

il J. Sherman (ed.), From a land far off: A selection of South African Yiddish stories, 1987.

g J. Sherman, Serving the natives: Whiteness as the price of hospitality in South African
Yiddish literature. InJournal of South African studies (Great Britain), 26(3), 2000, pp.
505-521.

7 E. Bradlow, Exploiting the Defenceless. In Jewish Affairs, Winter, 1994, pp. 19-20; T.
Fleisher, An early Jewish vision of South Africa. In Jewish Affairs, Winter 1994, pp. 58-
60; A. Newman, Why did our Lithuanian grandparents come to South Africa? In Jewish

'n Verskeidenheid onderwerpe binne die breér tema van die Jode se belewenis
in Transvaal word in ander nagraadse studies behandel. N. van der Walt het in
1944 'n M. A.-verhandeling oor die dinamiet monopolie ingedien, wat die
veelbesproke konsessie wat deur E. Lippert gehou is, ondersoek het.?’ 'n Ander
historikus, M. J. Swart, het in 'n doktorale verhandeling in 1956 op die aandeel
gewys wat Bihrmann in die geskiedenis van die Suid-Afrikaanse Republiek gehad
het®" Nog 'n historikus, L. J. Twyman, het in 1965 Jode se ondernemingsgees en
optrede in haar M. A.-verhandeling getiteld “Paul Kruger en Johannesburg”
ondersoek.®” 'n Joodse historikus, S. Aronstam, se M. A.-verhandeling van 1967
het die ontstaan en ontwikkeling van Joodse welsynswerk in Suid-Afrika
beskryf.?> 'n Ander Jood, S. G. Cohen, se M. A.-verhandeling in 1977 oor Jode in
Durban, het ook inligting ingesluit cor probleme wat Transvaalse-viugteling Jode in
Durban ten tye van die Anglo-Boereoorlog ervaar het® Die navorsing van M. E.
Katz, werp in 1980 lig op die uitdagings wat met die ontwikkeling van Joodse
onderwys in Suid-Afrika vanaf 1841-1980 ondervind is.®®* ‘n Historikus, D.
Cammack, verskaf in haar doktorale proefskrif van 1983 besondere waardevolle
inligting oor die Uitlanders in Johannesburg en hulle belewenis van die Anglo-
Boereoorlog.*® Daarbenewens het Krut se doktorale verhandeling van 1985 op
die ontwikkeling van die Johannesburgse Joodse gemeenskap gefokus.®’” Die

bekende Joodse akademikus, R. Norwich, het in 1988 met haar navorsing die

Affairs, Winter, 1994, pp. 9-12; G. Schrire, In the belly of the whale: The journey to
South Africa 1880-1910. In Jewish Affairs, Winter 1994, pp. 13-18.

& N. van der Walt, Die dinamiet monopolie. Sy ontstaan en ontwikkeling vanaf 1881 tot 1892.
M. A.- Verandeling, Universiteit van Pretoria, 1944.

<l M. J. Swart, Die aandeel van H. T. Biihrmann in die geskiedenis van die Suid-Afrikaanse

Republiek tot 1890. D. Phil.-Verhandeling, Universiteit van Pretoria, 1956.

L.J. Twyman, Paul Kruger en Johannesburg. M. A.- Verhandeling. Universiteit van

Potchefstroom vir Christelike Hoér Onderwys, 1965.

S. M. Aronstam, The historical development of Jewish welfare in the Republic of South

Africa, M. A. Thesis, University of the Orange Free State, 1967.

£ S. G. Cohen, A history of the Jews in Durban, 1825 - 1918. M. A. Thesis, University of Natal,
Durban, 1977.

&0 M. E. Katz, The history of Jewish education in South Africa, 1841-1980. Ph. D. Thesis,

University of Cape Town, 1980.

D. R. Cammack, Class, politics and war: A socio-economic study of the Uitlanders of the

Witwatersrand, 1897-1902. Ph. D. Thesis, University of California, 1983 is in 'n

boekvorm uitgegee onder die titel The Rand ar war 1899-1902, 1990.

87 R. M. Krut, Building a home and a community: Jews in Johannesburg, 1886-1914. Ph. D.
Thesis, University of London, 1985.

funksies en bou van sinagoges in Johannesburg en Pretoria, beskryf.%®
Daarbenewens het die museumkundige, A. Malan, se M. A.-verhandeling
getiteld: "The use of historical photographs as source for cultural history: Sammy
Marks photographic collection", van 1996, in meer besonderhede op Marks se
gesins- en lewenswyse gefokus.** Meer resent, het T. Weil, in 'n M. A-
verhandeling van 2000, die inskakeling van Jode by die Afrikaanse gemeenskap
op die Kaapse platteland, vanaf 1880-1950 beskryf.*

Daar is ook beskrywende studies wat na die Jode in spesifieke stede en streke
verwys wat die kultuurhistorikus in staat stel om 'n beeld te vorm van die
leefwyse van vervioé dae. In 1949 het 'n Joodse skrywer, A. S. Bernstein, die

% 'n Ander Jood,

geskiedenis van die Joodse gemeenskap in Germiston beskryf.
F. Behrman, het in 1961 die gemeenskap in Johannesburg breedvoerig
geskets.”? Die opvattings oor die wyse waarop Johannesburg sy naam verkry
het, word in 1974 ernstig deur die Joodse denker, N. Hirschson, bevraagteken.g3
In sy Doornfontein memory, het nog 'n Joodse skrywer, B. Levinson, in 1975 die
Jiddisje leefwyse in hierdie klein gemeenskappie beskryf en daarop gewys dat
die plek hom aan 'n shtetl, 'n dorpie in Lithaue, herinner het.** In 1976 het die
skrywer, P. Meiring, die "Story of Barberton" beskryf waar talle Jode by

mynboubedrywighede en dorpsontwikkeling betrokke was.*

n Jodin, J. Katz, en
haar medewerkers het in 1987 die opgang van die Joodse gemeenskap in die
ontwikkelende Pretoriase omgewing tot in 1930, beskryf.*® Daarbenewens het
die historici, M. Kaplan and M. Robertson, se bundel Founders and followers,
Johannesburg Jewry 1887-1915, wat in 1991 verskyn het, verskillende aspekte

van die Jode se leefwyse in Johannesburg so omvattend behandel dat dit 'n

£ R. Norwich, Synagogues on the Witwatersrand and Pretoria before 1932, - their origin and

function. M. Arch. Thesis, University of Witwatersrand, 1988.

A. Malan, "The use of historical photographs as source for cultural history: Sammy Marks
photographic collection”. M. A. Thesis, University of Pretoria, 1396.

T. Weil, Die inskakeling van die Jode by die Afrikaanse gemeenskap op die platteland van
1880 tot 1950. M. A.- Verhandeling, Universiteit van Stellenbosch, 2000.

A. S. Bemstein, Germiston Jewry: communal history, 1949.

922 F. Behrman, My 50-odd vears in Johannesburg, 1961.

% N. Hirschsohn, The naming of Johannesburg: An historical commentary, 1974.

2 B. Levinsohn, A Doomfontein memory. In Jewish Affairs, April 1975, pp. 29-32.

92 P. Meiring, Dynamite and daisies: The story of Barberton, 1976.

96 1. Katz (ed.), The story of the Pretoria Jewish Community up to 1930, 1987.

besondere waardevolle kultuurhistoriese bron is.*” Algemene bronne soos dié
van die historikus, G. Wheatcroft, wat in 1993 verskyn het en oor Randlords
handel, identifiseer Joodse Randlords en beskryf hulle besondere aandeel as

deel van die "Uitlandergroep", by die ontwikkeling van die mynbedryf.*®

Die berigte en briewe wat in 1889 deur die eerste Jiddisje joernalis in Suid-Afrika,
N. D. B. Hoffman,*® na Europa gestuur is, en wat in Qos-Europese koerante soos
Hamelitz verskyn het, is ‘n waardevolle bron van inligting oor sy ervarings en
waarnemings. Hierdie brontipe en die benutting daarvan deur historici, kan as
nog 'n tendens in die historiografie oor die Jode in Suid-Afrika beskou word.
Hierdie briewe en ander soortgelyke berigte het die historikus, M. P. Grossman,
in Engels uit Hebreeus en Jiddisj vertaal en in 1973 in ‘n Ph. D.-proefskrif
verwerk. Hieruit kan die ervarings van Joodse immigrante in Suid-Afrika afgelei
word sodat 'n algemene begrip gevorm kan word van hulle lewensgehalte en die

wyse waarop hulle aangepas het.'®

Biografieé oor Jode soos byvoorbeeld dié oor A. Beit,'"!

'n prominente
persoonlikheid in die mynbedryf in Johannesburg, gee aan die kultuurhistorikus
'n besondere insig in sy aandeel in die ontwikkeling van die Witwatersrand.
Inligting oor die lewe en werk van A. H. Nellmapius en sy verhouding met
staatspresident Paul Kruger is in 1978 deur 'n historikus, H. Kaye, in 'n boek
opgeneem. Hierdie werk gee 'n omvattende beskrywing van Nellmapius se
ervarings en ondernemings in Transvaal van 1873 tot met sy dood in 1893.'%
Daarbenewens is die lewensbeskrywing van die mynbaas, B. Barnato, wat ook 'n
politikus, verhoogkunstenaar, bokser en entrepeneur was, deur verskillende

outeurs aangebied.'® In 1977 het 'n skrywer, T. Gregory, op 'n betekenisvolle

27 M. Kaplan and M. Robertson (eds.), Founders and followers, Johannesburg Jewry 1887-
1915, 1991.

28 G. Wheatcroft, The Randlords: The men who made South Africa, 1993.

& S. Liptzin, Pioneer Yiddish writers of South Africa. In Jewish Affairs Septemeber 1968, p.

53.

M. P. Grossman, A study of the trends and tendencies in Hebrew and Yiddish writings in

South Africa since their Beginnings in the Early Nineties of the Last Century to 1930, (3

volumes). Unpublished Ph. D. Thesis, University of the Witwatersrand, 1973.

! G. S. Fort, Alfred Beit: A study of the man and his work, 1932 ; A. Beitand 1. G.
Lockheart, The will and the way, 1957.

-~ 12 H Kaye, The tycoon and the President: The life and times of Alios Hugo Nellmapius,

1847- 1893, 1978.

L H. Raymond, B. I Barnato: A memoir, 1897; R. Levinsohn, Barney Barnato: From

wyse die soeklig op die groot mynmagnaat en entrepeneur, E. Oppenheimer, laat
val.'” Die bekende regsgeleerde, M(anfred) Nathan, het oor die Jode se
belewenis kommentaar gelewer en dit onder andere beskryf as "Not heaven
itself."* Georgina Jaffee se “family memoir” beskryf die lewensgeskiedenis van
Joffe Marks, 'n besondere entrepeneur, wat as 'n smous begin het en uiteidelik
die bekende Premier Milling Company, tot stand gebring het.'®

‘n Meer resente publikasie wat gebaseer is op deeglike navorsing van private
argivale bronne wat voorheen nie beskikbaar was nie, het ook die lig gesien. Die
Kaapse historikus, Mendelsohn, het in 'n studie wat in 1991 onder die titel
“Sammy Marks: “The uncrowned king of the Transvaal’'” verskyn het, die
lewensverhaal van Marks, in al sy fasette geskets. Die historikus, C. de Jong,
fokus in 'n resensie op die belangrike inligting wat in hierdie biografie vrygestel is
oor die rol van Marks veral tydens die ontwikkeling van die Transvaalse
gemeenskap. Min was voorheen hieroor weens Marks se koverte ingesteldheid,
bekend.'® Verskeie ander resensente het op die waarde van hierdie biografie
gefokus en die relevansie daarvan vir kultuurhistorici beklemtoon. 'n
Akademikus van die Universiteit van Kaapstad, M. Irvine, verwys na die wyse
waarop Marks se biografie bydra om historiese navorsing 'n meer innoverende
en uitdagende taak te maak.'” Die Kanadese historikus, A. H. Jeeves, beweer
dat hierdie werk oor die "life and times [of Marks] is undoubtedly a major
study...Marks' career throws crucial light on the processes which transformed
South Africa from an agrarian to an industrial society," waaroor min inligting

andersins gepubliseer is.'"® !

n Sosiaal wetenskaplike van die Universiteit van die
Witwatersrand, R. Ally, se siening sluit hierby aan as hy beweer dat "Marks not

only lived through this period of upheaval and transformation ['mineral

Whitechapel clown to diamond king, 1937; S. Jackson, The great Barnato, 1970; J.

Leasor, Rhodes & Barnato: The premier and the prancer, 1997.

T. Gregory, Ernest Oppenheimer and the economic development of South Africa, 1977.

' M. Nathan, South Africa from within, 1926, M. Nathan, Not heaven itself, 1944; M.
Nathan Paul Kruger, his life and times. 194 1.

1% G. Jaffee, Joffe Marks - A family memoir, 2001.

197 R.Mendelsohn, Sammy Marks: "The uncrowned King of Transvaal, 1991,

C. de Jong, Samuel Marks, die Pretorianer. In Pretoriana 103, September 1994, pp. 4-9.

M. Irvine, Johnny Gomas: Voice of the working class. A political biography by Doreen

Musson. In Social dynamics, 18(1), May 1992, pp. 98-99.

A. H. Jeeves, Sammy Marks - “the uncrowned king of the Transvaal.” In South African

historical Journal,26, May 1992, p. 269.

revolution"] but...[he] influenced and shaped it," wat lig werp op die wyse waarop
"the transformation from a rural backwater into a modern industrial state"

" Vir 'n historikus aan die Universiteit van Suid-

geleidelik plaasgevind het.
Afrika, W. Schelleck, |é die waarde van hierdie biografie in die wye
verskeidenheid onderwerpe wat aangespreek word. Hy fokus op die
interafhanklikheid van Marks en die Staatspresident, wat impliseer dat "Marks
needed Kruger as much as Kruger needed him."''?

Resensente soos die museumkundige, A. Malan''® en die kultuurhistorikus, E. E.
Pretorius,'"* loof Mendelsohn vir die wetenskaplike wyse waarop hierdie biografie
aangebied word. Pretorius is krities oor die wyse waarop Marks die President se
guns gewen het eh die persoonlike gunste wat hy aan verskeie Boeregeneraals
verleen het - dit sou al te veel aan omkopery herinner.'”® De Jong beweer dat
Marks as 'n "wandelgangbesoeker" wel per geleentheid skenkings aan
invioedryke persone aangebied het, maar dat dit "destyds nie as omkoopgeld
beskou is nie."''® Kritiek van hierdie aard kan verwag word van individue wat nie
vertroud is met die Joodse immigrante se norme ten opsigte van

medemenslikheid en sosiale etiek nie,'"”

en wat ook nie veel begrip toon vir die
besondere omstandighede waarin die onervare owerhede in hierdie tydperk
verkeer het nie. Nog 'n resensent, C. Leigh, verklaar kort en bondig dat
professor Charles van Onselen se mening betroubaar is as hy dié biografie
beskryf as "a well-written, carefully researched, original and valuable work
which...will rightly come to occupy a prominent place in South African

historiography."''® Dit is hiervolgens van kardinale belang vir hierdie studie dat

1 R. Ally, Sammy Marks: "The uncrowned king of the Transvaal.” In Social Dynamics, 18
(1), 1992, p.95:

12 W, Shellack, Richard Mendelsohn, Sammy Marks: “The uncrowned king of Transvaal.”.

In Kleio, 24 1992, p. 122.

A. Malan, Sammy Marks “he uncrowned king of the Transvaal”. In South African Journal

of Cultural history, 6 (20), April, 1992, p. 88.

E. E. Pretorius, Sammy Marks, “The uncrowned king of the Transvaal.” In Historia,

37(1), Mei 1992, pp. 98-99.

St _Ibid, pi99;

16 C.deJong, Samuel Marks, die Pretorianer. In Pretoriana 103, September 1994, p. 6.

7 5. Rappaport, The Jewish concept of man. In Jewish Affairs, September 1980, p. 39,

verduidelik die outeur dat “helpfullness, sympathy, the bestowal of kindly acts” van die

vernaamste etiese waardes is.

inligting wat uit hierdie biografie verkry word, gebruik behoort te word om die
inligting wat in die kontemporére koerante verskyn het en data wat uit
argiefstukke verkry is, aan te vul in 'n poging om die "waarheid" vas te stel, oor

gebeure wat in hierdie tydperk plaasgevind het.

'n Tydgenoot van Marks en Nellmapius, H. J. Schlosberg, was 'n handelaar en
boer in Bronkhorstspruit. Tydens die Anglo-Boereoorlog het sy dogter, Freda, 'n
dagboek gehou waarin sy die wedervarings van die Schlosberg-gesin opgeteken
het. Hierdie dagboek is opgeneem in die Joodse regsgeleerde, H. J. May, se
werk waarin waardevolle inligting vervat is oor hoe hierdie pioniergesin tydens
die Anglo-Boereoorlog deur die Boere sowel as die Britte geteister is.'"® Min
inligting is andersins oor Joodse gesinne se belewenisse en ontberings tydens

hierdie oorlog opgeteken.'®

Joodse historici, |. Sarid en C. Bartoff, het op grond van die Joodse argitek, H.
Kallenbach, se persoonlike dokumente wat in Israel behoue gebly het, sy
belewenisse saamgevat en gepubliseer. Hierin word Kallenbach en enkele
ander Jode se verhouding met Indiérs, veral met Mahatma Ghandi, beskryf."’
Biografiese data van talle prominente Suid-Afrikaanse Jode is verder in die Suid-
Afrikaanse Biografiese Woordeboek, opgeneem,'? so ook die Joodse historikus,

S. Mendelsohn, se South African Bibliography'®®

wat in 1957 verskyn het. Die
Ensiklopedie van Suidelike Afrika wat in 1967 onder die redaksie van Rosenthal
gepubliseer is, verskaf nuttige inligting oor die prominente Jode en gebeure in
Suid-Afrika.'® Daarbenewens het 'n Joodse skrywer, G. Sifrin, interessante

inligting oor plattelandse Jode ingewin en gepubliseer.125

19 H. J. May, (H. J. Schlosberg), Music of the guns: Based on two journals of the Boer war,

1970.
=0 A. C. van Wyk, Jode se belewenis van die Anglo-Boereoorlog, 1899-1902. In Suid-
Afrikaanse Tvdskrif vir Kultuurgeskiedenis. Jaargang 13 (2), November 1999, pp. 138-
152.
120 1. Sarid en C. Bartoff, Herman Kallenbach: Mahatma Ghandi’s friend in South Africa,
1997.
W. J. de Kock, Suid-Afrikaanse Biografiese Woordeboek. 1 en 2. Kaapstad, 1968; C. I.
Beyers, Dictionary of South African Biography, Vol .1-5, 1968-1987;, M. Arkin, South
African Jewish achievers: more mini biographies. In Jewish Affairs, December 1987.
13§ Mendelsohn, South African Bibliography, Volume 2, 1957.
124 E Rosenthal (red.), Ensiklopedie van Suidelike Afrika, 1967.
135 @G. Sifrin, To Gershn, 1995, pp. 137-177.

Geskiedskrywing met as tema Sionisme en wat op die simbool van "rootedness
in Jerusalem"? fokus, geniet besondere aandag. In 1929 skryf 'n Joodse
kenner, J. Alexander, 'n insiggewende artikel oor South African Zionism.'*” Die
Joodse skryfster, M. Gitlin, het in 1973 die fenomeen Sionisme aangespreek en

8 Die Joodse

verduidelik hoe en waarom dit in Suid-Afrika posgevat het.
navorser, G. Shimoni, het Sionisme in Suid-Afrika in 1974 as 'n onderwerp by die
Hebreeuse Universiteit in Jerusalem as 'n doktorale proefskrif aangebied,

waarna dit in 1980 in boekvorm uitgegee is.'?®

Herinnerings oor die Joodse gemeentelike lewe in Suid-Afrika en die betekenis
van godsiens is deur E. Bernstein,'® B. M. Caspar'®' en rabbi Hertz,'®
opgeteken soos dit op verskillende wyses onder die Westjuden en Ostjuden
ontwikkel het. 'n Qos-Duitse Jood, B. Sachs, het verskillende aspekte van die
Judaisme uitgelig waarin die betekenis van die Joodse leefwyse en veral die rol
van die sinagoge in dié nuwe Suid-Afrikaanse gemeenskap beskryf word.'®
Akademici, soos R. Musiker en Sherman, spreek verskillende aspekte van die
Joodse leefwyse in die bundel Waters out of the well: Essays in Jewish studies,
aan. In hierdie bron lig 'n Joodse akademikus, J. Hellig, besondere eienskappe
van anti-Semitisme uit."** Om die Joodse kultuur aan Afrikaanssprekendes te
verduidelik, het die teoloog, W. C. van Wyk en sy medewerkers, 'n boek getiteld
Ons Joodse bure, die lig laat sien. In hierdie bundel word veral aandag aan

Judaisme en Joodse kulturele gebruike gegee.'®

J. Hellig, Jewish expression: The harp for Jerusalem’ SOGS. In Jewish Affairs, August
1983, p. 73; B. Sachs, Mist of memory: An Autobiography, 1973, p. 10.

127 1. Alexander, South African Zionism. In M. de Saxe and .M. Goodman (eds.), The South
African Jewish Year Book, 1929, pp. 179-217.

M. Gitlin, The vision is amazing: The story of South African Zionism, 1973.

G. Shimoni, The Jewish community and the Zionist movement in South African Society,
1910-1948,1974; G. Shimoni, Jews and Zionism: the South African Experience, 1910-
1967, 1980.

E. Bernstein, My Judaism, my Jews, 1962.

133 B. M. Caspar, A decade with South African Jewry, 1972.

132 J.H. Hertz, The Jew as a patriot, 1898; The Jew in South Africa, 1905.

133 B, Sachs (ed.), The Fordsburg-Mayfair Hebrew Congregation 1893-1964, 1964; B.
Sachs Memoirs of a pioneer congregation in Johannesburg, 1971.

J. Hellig, The doctrine of closeness: It relation to anti-semitism. In R. Musiker en J.

Jode het ook oor hulle omgewing en leefwyse in Transvaal geskryf. De Vries het
in 1881 onder die skuilnaam Klaas Waarzegger, Die geskiedenis van Transvaal
in die "Boere se eie taal" beskryf.'®* In 1898 het F. Lion Cachet die Transvalers
se worstelstryd om te bestaan, aan die Nederlanders geboekstaaf.'®” Herrman
was 'n ywerige navorser oor die geskiedenis van Jode in Suid-Afrika en Saron en
Hotz, na wie ook voorheen verwys is, kan as van die belangrikste historiese
navorsers beskou word.'® 'n Joodse geskiedkundige, N. Berger, gee in sy boek
Chapters from South African history: Jewish and general, 'n algemene oorsig oor
Jode se belewenisse in Suid-Afrika.'® ’n Joodse geskiedkundige, D. J. N.
Denoon, se werk van 1973 handel oor die tydperk in Transvaal na die Anglo-
Boereoorlog. Hierin lewer hy kritiek op die wyse waarop die Britse veroweraars
die nuwe administrasie bestuur het.'*

Joodse betrokkenheid by die minder bekende skadukant van die gemeenskap
het ook voorgekom. Onwenslike situasies is in diepte deur Van Onselen
oopgevlek toe hy die kwessie van “Prostitutes and proletarians”, aangespreek

' Robertson en

het waarby sekere Joodse ondernemers ook betrokke was.'
Kaplan verduidelik op hulle beurt hoe die Chevra Kadisha, die Joodse
welsynsvereniging, hierdie probleem van prostitusie geidentifiseer het.'*? Shain
sluit hierby aan as hy verduidelik dat sekere Jode se betrokkenheid by onwettige
drankhandel en prostitusie daartoe aanleiding gegee het dat hulle as Peruvians
gedefinieer is, dit wil sé, as vuil en onwenslik beskou is. Daarteenoor is sekere
welaf Jode in die Owl/, 'n Kaapse koerant, as Hoggenheimers uitgebeeld wat as

‘kapitaliste aan "dishonest dealings" gekenmerk sou wees.'® Stereotipes van die

136 M. de Vries (Klaas Waarsegger), Die geskiedenis van Transvaal, 1881.

